
SESIÓN ORDINARIA DA XUNTA DE GOBERNO LOCAL DO DIA 21 DE FEBREIRO DE 2017

No despacho de Alcaldía do Concello de Cambre, ás oito horas e quince minutos do día vinte e un 
de febreiro de dous mil  dezasete, baixo a presidencia do señor alcalde don Óscar A.  García 
Patiño, reúnese a Xunta de Goberno Local, co fin de realizar a sesión ordinaria convocada para o 
efecto.

Asisten  os  concelleiros  que  a  continuación  se  relacionan,  segundo  nomeamento  efectuado 
mediante  Resolución  da Alcaldía  número  1840  de data  18  de novembro de  2016:  don  Juan 
Evaristo Rodríguez Vázquez, don Juan González Leirós, dona Leonor Fernández Grande, dona 
Elisa Pestonit Barreiros, dona Josefa Vázquez Soto e don Ramón Boga Moscoso.

Non asiste e presenta escusa don Daniel Carballada Rodríguez.

Faise constar que asisten á sesión dona Mª Jesús Gómez González, concelleira con delegación 
especial dos servizos de Igualdade, Terceira Idade, Acción Voluntaria e Educación, incluídos na 
Área  de Recursos  Humanos,  Servizos  Sociais  e  Educación;  e  don Brais  Cubeiro  Fernández, 
concelleiro con delegación especial do servizo de Deportes, incluído na Área de Cultura, Deportes 
e Mobilidade, isto en aplicación do disposto no artigo 133.3 do Regulamento orgánico municipal.

Intervén como secretaria xeral dona Maria Luisa de la Red Ampudia.

Aberto  o  acto  pola  presidencia,  examinaronse  os  asuntos  incluídos  na  orde  do  día  da 
convocatoria.

1º.Aprobación, se procede, do borrador da acta da sesión ordinaria de data 14 de febreiro 
de 2017

O señor presidente pregunta aos asistentes se desexan formular algunha observación ao borrador 
da acta correspondente á sesión ordinaria da Xunta de Goberno Local de data 14 de febreiro de 
2017 e, ao non se formular, a Xunta de Goberno Local, por unanimidade dos sete membros que 
asisten á sesión, aprobou o citado borrador.

2º. Boletíns e correspondencia

-  Anuncio  do  Servizo  de  Promoción  Económica,  Turismo  e  Emprego  da  excma.  Deputación 
provincial  da  Coruña,  do  programa  de  subvencións  dirixido  aos  concellos  e  agrupacións  de 
concellos  da  provincia  da  Coruña  de  menos  de  50.000  habitantes  para  financiar  o  gasto  de 
persoal das oficinas de turismo durante o exercicio 2017. (Boletín Oficial da Provincia número 32, 
do 15 de febreiro de 2017).

-  Extracto da Resolución número 4515, do 10 de febreiro de 2017, da presidencia da excma. 
Deputación  provincial  da  Coruña,  pola  que  se  aproba  a  convocatoria  do  “programa  de 
subvencións a concellos e entidades locais para contratar persoal técnico en xestión cultural e/ou 
animación sociocultural, ano 2017”. (Boletín Oficial da Provincia número 33, do 16 de febreiro de 
2017).

3º. Expedientes de contratación

3.1.  Adxudicación,  á  empresa "IAM Rumbo Instalaciones y  Obras,  S.L.",  no importe  de 
155.376,44  euros IVE incluido,  da obra incluida no Plan de Aforro e Investimento ( PAI) 
2016   “Reforma  de  local  comercial  para  uso  de  oficinas  municipais”.  Expediente: 
2016/C003/000006.

Vista a proposta de Alcaldía de data 17 de febreiro de 2017 que literalmente se transcribe a 
continuación:

“Visto o expediente de contratación incoado co nº 2016/C003/000005 para a adxudicación, por 
procedemento aberto, (con multiplicidade de criterios de  valoración), da obra incluida no Plan de 
Aforro e Investimento ( PAI)  2016  da Excma. Deputación Provincial da Coruña  “Reforma de 
local  comercial  para  uso  de  oficinas  municipais”, cun  importe  de  execución  por  contrata  de 
221.744,60 euros IVE incluido.

Vistos os informes emitidos, o primeiro deles, con data do 14 de novembro de 2016, polo Comité 
de Expertos designado consonte á cláusula 15.1 do prego administrativo, e coas datas do 21 de 
decembro de 2016 e 25 de xaneiro de 2017 polo arquitecto municipal,  do que resulta proposta de 
adxudicación a prol da entidade  licitadora “IAM Rumbo Instalaciones y Obras, S.L.”, que foi a que 
obtivo a maior puntuación, en aplicación dos criterios de adxudicación que constan na cláusula 
15.3  e  Anexo  IV  do  prego-tipo  de  cláusulas  administrativas  particulares,  se  ben  se  atopaba 
inicialmente incursa en presunción de desproporción ou temeridade,  polo que foi requirida para 
presentar a documentación xustificativa da súa oferta consonte ao establecido na cláusula15.4.3 
do  prego-tipo  de  cláusulas  administrativas  particulares,  e  acreditou  suficientemente  a  oferta 
presentada, segundo informe do arquitecto municipal do día 25 de xaneiro de 2017, polo que 
propón que se lle  adxudique a antedita obra,  no importe ofertado de  155.376,44 euros,  IVE 
incluido.

Vista a proposta de adxudicación formulada pola Mesa de Contratación Permanente do Concello 
de Cambre con data do  1 de febreiro de 2017

Visto que, outorgado ao licitador proposto como adxudicatario o  prazo de dez días hábiles, para 
que  presentase  a  documentación  contemplada  nas  cláusulas  12.1  e  16.1  do   prego-tipo  de 
cláusulas administrativas particulares, esto de conformidade co establecido no artigo 151.2 do 
Real Decreto Lexislativo 3/2011 do 14 de novembro, que aproba  o Texto refundido da Lei dos 
contratos do sector público, este   achegou en prazo a documentación requerida, acreditando a 
súa solvencia económica e técnica,  e dispoñer  dos medios personais  e materiais  suficientes, 
segundo informe do arquitecto municipal de data  16 de febreiro de 2017 .

Visto o establecido na cláusula 16 do prego-tipo de cláusulas administrativas particulares que 
rexen no presente expediente, e de conformidade co disposto nos artigos 151 e 152 do Texto 
refundido da Lei dos  contratos do sector público, aprobado por RD Lexislativo 3/2011.

Visto  o   informe  emitido  pola  técnica  de  xestión  de  Administración  xeral,  conformado  pola 
secretaria xeral de data 16 de febreiro actual,  no que se formula proposta de acordos a adoptar.

Vista a proposta do concelleiro delegado da área de Urbanismo, Obras e Medio Ambiente, de data 
17 de febreiro de 2017. 

Por todo o exposto, e tendo en conta a delegación de atribucións desta Alcaldía a prol da Xunta 
de Goberno Local efectuada mediante Resolución número 447/2016, do 18 de marzo, propoño a 
adopción dos seguintes ACORDOS:

Primeiro: Declarar válida a licitación, admitindo nela aos licitadores que a seguir se relacionan, ao 
ter presentado a súa proposición coa documentación e requisitos esixidos na cláusula 12  do 
prego-tipo de cláusulas administrativas particulares que rexen a  presente contratación:

- Ogmios Proyecto, S.L.
- Cys Hispania, S.L.
- Copcisa, S.A.
- Proycoga, S.A.
- IAM Rumbo Instalaciones y Obras, S.L.

Segundo:  : A orde decrecente de clasificación obtida polas   empresas licitadoras admitidas, en 
función das ofertas presentadas,  e tendo en conta  a aplicación dos criterios de adxudicación que 
constan na cláusula 15.3 e Anexo IV do prego-tipo de cláusulas administrativas particulares, así 
como que tódalas empresas licitantes superaron a Fase I de puntuación, é a seguinte:

EMPRESAS Fase I Fase II
TOTAL 

LICITACIÓN

Iam Rumbo Instalaciones  y Obras SL 24,50 58,72 83,22

Copcisa SA 25,00 55,15 80,15

Ogmios Proyecto SL 31,50 44,68 76,18

CYS Hispania SL 32,50 40,46 72,96

Proycoga  S.A. 15,00 33,84 48,84

Terceiro : Adxudicar a obra  incluida no Plan de Aforro e Investimento ( PAI)  2016 da Excma. 
Deputación Provincial da Coruña e denominada  “Reforma de local comercial para uso de oficinas 
municipais”, á entidade   “IAM Rumbo Instalaciones  y  Obras,  S.L.”,   con  CIF B-15448004  e 
domicilio social en Peiro de Arriba, nº 6-A, 15189 Culleredo (A Coruña),    no prezo ofertado de 
155.376,44  euros, IVE incluido, por ser a licitadora que obtivo a maior puntuación, en aplicación 

dos criterios de adxudicación que constan na cláusula 15.3 e Anexo IV do prego-tipo de cláusulas 
administrativas particulares, tendo xustificado debidamente a súa oferta inicialmente incursa en 
presunción de desproporción ou temeridade, todo esto segundo  informes emitidos,  con data do 
14/11/16 polo Comité de Expertos, e coas datas do 21 de decembro de 2016 e 25 de xaneiro de 
2017 polo arquitecto municipal,  e proposta de adxudicación formulada pola Mesa de Contratación 
Permanente do Concello de Cambre con data do  1 de febreiro actual.

As características da proposición do adxudicatario determinantes de que a súa oferta fose a máis 
vantaxosa,  de  conformidade  co  establecido  no  artigo  151.4.c)  do  RDL  3/2011  ,   atópanse 
principalmente, ademáis de na baixa económica ofertada ,  nas porcentaxes de control interno e 
externo de calidade, criterios estes onde obtivo a maior puntuación.

O  adxudicatario  queda,  ademáis,  vinculado  polos  aspectos  da  súa  oferta  nos  que  obtivo 
puntuación consonte aos criterios de valoración do procedemento aberto, e que se refiren a : Plan 
de control de calidade, programa de traballo, programa de actuación medioambiental, esquema do 
Plan de Seguridade e Saúde, e redución do prazo de execución.

Cuarto: Notificar os presentes acordos aos candidatos presentados, e publicar simultáneamente a 
adxudicación no Perfil de contratante do Concello de Cambre, incluido na páxina web municipal 
http//www.cambre.es,  e  na  Plataforma  de  Contratos  Públicos   de  Galicia 
www.contratosdegalicia.es,  de conformidade co establecido no artigo 151.4 do RD Lexislativo 
3/2011 (Texto Refundido da Lei  de contratos do sector público) e cláusula 16.4 do prego-tipo de 
cláusulas administrativas particulares reguladoras do expediente de contratación .

Quinto: Proceder á formalización do contrato en documento administrativo no prazo dos quince 
días hábiles seguintes á notificación da adxudicación, procedendo seguidamente á publicación da 
formalización do contrato no Perfil  de Contratante do Concello de Cambre,  na Plataforma de 
Contratos de Galicia , e máis no Boletín Oficial da Provincia da Coruña,  esto de conformidade co 
disposto nos artigos 154  e 156.3 do Texto refundido da Lei dos contratos do sector público,  e 
cláusula 17 do prego-tipo de cláusulas administrativas particulares.

Sexto:   Designar como director da obra ao  arquitecto municipal don José Ramón Díaz Barbeito , 
e  como directora  de execución material  da  obra  á  arquitecta  técnica  municipal  dona Susana 
Bahamonde López.

A coordinación de seguridade e saúde da obra correspóndelle á entidade  “Ingeniería,  Medio 
Ambiente y Prevención del Noroeste, S.L.U. (Inprenor)” , quen designa para estes traballos a dona 
Laura López Santiago,  esto segundo expediente de contratación menor nº  2016/C002/000022 
aprobado pola Xunta de Goberno Local do Concello de Cambre en sesión de data 22 de agosto 
de 2016 .

Sétimo :  Desígnase responsable do contrato ,  para os efectos previstos no artigo 52 do RD 
Lexislativo  3/2011  (Texto  Refundido  da  Lei   dos  contratos  do  sector  público),  ao  arquitecto 
municipal don José Ramón Díaz Barbeito, polo que  lle corresponderá o labor de supervisar a 
execución do contrato, adoptar as decisións, e dictar as instruccións necesarias co fin de asegurar 
a correcta realización da prestación pactada.” 

A Xunta de Goberno Local, por unanimidade dos sete concelleiros asistentes á sesión, aprobou a 
proposta tal e como foi transcrita.

4º. Informe das resolucións ditadas pola alcaldía e polos concelleiros delegados da área 
dende a anterior Xunta de Goberno Local

Os presentes danse por enterados das resolucións da alcaldía e concellerías delegadas de área 
ditadas dende o día  10 ao 16 de febreiro do ano que andamos, que comeza coa resolución da 
Alcaldía  número  196/2017  e  remata  coa  resolución  do  concelleiro  delegado  da  área  de 
Urbanismo, Obras e Medio Ambiente número 231/2017, segundo se relaciona a seguir: 

Nº 
decreto

Data 
sinatura

Asunto

196/2017 10/02/2017 Convocatoria sesión ordinaria da Xunta de Goberno Local do 
día 14 de febreiro de 2017

197/2017 10/02/2017 Recurso  de  reposición  interposto  pola  entidade  "SYR-AMG, 
S.L.U.",  no   expediente  referente  á  "Resolución  do  contrato 
subscrito para a execución da obra incluída no POS Adicional 
1/2013 "Nova rede de pluviais no polígono industrial do Temple 
e redes de abastecemento na Pega, (Cambre)  e Apartada (San 
Lourenzo), Cambre 2012"

198/2017 10/02/2017 Admisión a trámite da solicitude presentada por dona OPQ  na 
que  reclama  unha  indemnización  polas  lesións  sufridas  a 
consecuencia dunha caida na carretera DP-1702,  á altura do nº 
5 da Cabana, Anceis, o día 23 de outubro de 2016. Expediente 
nº 2013/P001/000009 responsabilidade patrimonial.

199/2017 10/02/2017 Aprobación  relación  admitidos  escolas  actividades  física  e 
saúde 2017

200/2017 10/02/2017 Expediente  sancionador  2017/I001/000001  por  presunta 
infracción ao disposto na Ordenanza municipal reguladora da 
posesión de animais domésticos

201/2017 10/02/2017 Conceder a licenza para as obras de reforma e ampliación da 
vivenda unifamiliar sita no lugar de Fabas, parroquia de Pravio. 
Solicitante: IRS

202/2017 10/02/2017 Expediente de orde de execución 2016/I002/000168 por estado 
de finca sita na Picota, Cambre. Propiedade: JIdeLlM e MJJM

203/2017 10/02/2017 Expediente de orde de execución por estado de finca sita en rúa 
Freixo, Outeiro, Cela. Propiedade JFVS, MMLF e JÁPV

204/2017 10/02/2017 Expediente de orde de execución por estado de finca sita en rúa 
Freixo, Outeiro, Cela. Propiedade: NGG e BIA

205/2017 13/02/2017 Incorporación de persoa voluntaria MCGL
206/2017 13/02/2017 Autorización  uso  listaxe  de  docentes  para  asinar  contrato 

laboral  temporal  para  impartir  o  XVII  Plan  Municipal  de 

Formación
207/2017 13/02/2017 Dar  de  baixa  a  Asociación  de  veciños  da  Urbanización 

residencial La Barcala Os Muíños no Rexistro municipal de 
asociacións  veciñais  (RMAV)  de  Cambre,  a  petición  do 
representante da entidade

208/2017 13/02/2017 Convocatoria  da  sesión  ordinaria  conxunta  das  comisións 
informativas do día 16 de febreiro de 2017

209/2017 14/02/2017 Poñer  fin  ao  procedemento  iniciado  a  instancia  da  entidade 
Allianz,  Compañía  de  Seguros  e  Reaseguros,  S.A.,  na  que 
solicita unha indemnización, por importe de 73 ?, polos danos 
producidos  no  vehículo  Volkswagen  Golf,  con  placas  de 
matrícula  8675HFX,  o dia  30 de setembro  de 2014,  na Rúa 
Tapia,  á  altura  da  pista  polideportiva  O  Temple,  debido, 
segundo indica, á tapadeira dun sumidoiro que sobresae, por 
imposibilidade  material  de  continuar  o  procedemento. 
Expediente: Responsabilidade Patrimonial 29/2014.

210/2017 14/02/2017 Dar de baixa a Asociación Cambre Atrium no Rexistro municipal 
de asociacións veciñais de Cambre, a petición do representante 
da entidade

211/2017 14/02/2017 Dar de baixa a Asociación Cambre Atrium no Rexistro municipal 
de asociacións veciñais de Cambre, a petición do representante 
da entidade

212/2017 14/02/2017 Dar de baixa a Asociación  Peña Deportivista Os Templarios 
do  Temple,  no  Rexistro  Municipal  de  Asociacións  Veciñais 
(RMAV) de Cambre, a petición do representante

213/2017 14/02/2017 Expediente de disciplina urbanística por realización de obras en 
finca sita en Altamira, Anceis consistentes na ampliación dun 
galpón existente non axustándose á comunicación presentada 
Propiedade: MMV

214/2017 14/02/2017 Expediente sancionador 2017/I001/000003 por obras realizadas 
en finca sita en Altamira, Anceis, Cambre

215/2017 14/02/2017 Conceder a licenza municipal para a colocación dunha sola de 
delimitación en cada unha das marxes do acceso ao garaxe sito 
na rúa Constitución, pertencente ao citado edificio. Solicitante: 
C de P Tapia, O Temple

216/2017 14/02/2017 Conceder  a  licenza municipal  para  a  execución dunha gabia 
para cata de reparación na rúa Isaac Peral, polígono industrial 
de Espíritu Santo, Cecebre. Solicitante: R. C y TG, S.A

217/2017 14/02/2017 Devolución  de  ingresos  indebidos  pola  taxa  pola  retirada  de 
vehículos da vía pública. Solicitante: SSC

218/2017 15/02/2017 Conceder a axuda recibo de luz e gas por importe de 75,82 
euros. Solicitante: MTOL

219/2017 15/02/2017 Denegar  a axuda recibo auga  por  superar  o  recibo a  contía 
máxima establecida. Solicitante: MGJ

220/2017 15/02/2017 Corrección de erros da resolución nº 212/2017 de data 14 de 

febreiro,  Debido a un erro material, no título do documento, 
onde  dí  “INFORME”  debe  dicir  “RESOLUCIÓN  DA 
ALCALDÍA

221/2017 15/02/2017 Convocatoria  de  sesión  extraordinaria  e  urxente  do  Pleno 
municipal de data 16 de febreiro de 2017

222/2017 15/02/2017 Corrección erro Resolución nº 210/2017 de data 14 de febreiro, 
debido  a  un  erro  material,  na  alínea  primeira  da  parte 
resolutiva figura “Dar de baixa a Asociación Cambre Atrium, 
no Rexistro municipal de asociacións veciñais de Cambre, a 
petición do representante da entidade” cando debería figurar 
“Dar  de  baixa  a  Asociación  Comisión  organizadora  da 
Romaría de San Bieito, no Rexistro Municipal de Asociacións 
Veciñais (RMAV) de Cambre, a petición do representante

223/2017 15/02/2017 Expedientes sancionadores de tráfico: DII (P 3925)
224/2017 15/02/2017 Aprobar  as  liquidacións  mes  xaneiro  2017  actividades 

deportivas por importe total de 3426,73 euros
225/2017 16/02/2017 Denegar  a  axuda  aluguer  por  superar  o  límite  de  ingresos 

establecido. Solicitante: DPC
226/2017 16/02/2017 Renuncia axuda luz. Solicitante: ABPS
227/2017 16/02/2017 Recurso  contencioso-administrativo  procedemento  ordinario 

0000024/2017-M interposto por don JCSR contra o Concello 
de Cambre,  contra a desestimación do recurso de reposición 
interposto  contra  a  resolución  do  concelleiro  delegado  de 
Urbanismo,  Obras e Medio Ambiente de data 5 de xullo  de 
2016 en materia de reposición da legalidade urbanística

228/2017 16/02/2017 Conceder a licenza municipal para a instalación dunha sola de 
delimitación na zona dereita da saída do garaxe do edificio de 
Otero Pedraio, 1-3-5, Tapia, 46-48-48A, e Fernando Buesa, 2, 
O Temple. C de P

229/2017 16/02/2017 Conceder a licenza municipal para a instalación dunha sola de 
delimitación  na  zona  dereita  da  saída  do  garaxe  de 
Constitución,  28-30-32,  e  Curros  Enríquez,  15,  O  Temple. 
Solicitante: C de P

230/2017 16/02/2017 Conceder a licenza municipal para a instalación dunha sola de 
delimitación na zona dereita da entrada do garaxe do edificio 
situado en Pígara, 12-14, O Temple. Solicitante: C de P

231/2017 16/02/2017 Conceder a licenza municipal para a instalación dunha sola de 
delimitación na zona dereita da entrada ao garaxe do edificio 
situado Otero Pedraio, 10-12-14, O Temple. Solicitante: C de P

5º. Informes doutros asuntos de área

Informes da alcaldía

Don Óscar A. García Patiño dá conta dos seguintes asuntos:

-  Mantivo unha reunión co alcalde de Oleiros,  Ángel  García Seoane, sobre o trazado da Vía 
Ártabra.

- Acudiu a unha reunión con don Roberto Rodríguez, director de Augas de Galicia, para tratar o 
convenio a asinar entre o Concello de Cambre e Augas de Galicia en relación co mantemento do 
río Mero e outras cuestións que afectan ao noso termo municipal.

Informes da concelleira delegada da área de Desenvolvemento Socioeconómico

Dona Leonor Fernández Grande dá conta dos seguintes asuntos:

- O día 15 de febreiro ás  9:30 horas asistiu no Centro Muncipal de Formacion, xunto coa técnica 
Sonia Machin á selección do alumnado do curso de “Soldadura T.I.G.” , que se impartirá  nas 
nosas instalacións.

-  O día  15 de febreiro  ás 12:00 horas,  mantivo  unha reunión de traballo  no seu despacho a 
responsable da ADL e a AEDL  e dona Isabel Martínez Gestal da empresa Sigaras para tratar a 
segunda Edición de Artificios.

-  O xoves día 16 de febreiro ás 10:30 desprazouse ao Temple xunto co xefe da policía,  coa 
concelleira  de  Policía  e  coas  técnicas  da  ADL  Beatriz  e  Ana  co  fin  de  situar  a  zona  de 
aparcamento dos vendedores ambulantes e verificar in situ as medidas dos postos segundo os 
planos elaborados polo delineante do concello especificamente na praza Manuel Murguía e zona 
paseo marítimo da nosa propiedade.

Informes do concelleiro delegado da área de Xuventude, Turismo e Patrimonio

Don Ramón Boga Moscoso dá conta dos seguintes asuntos:

- APP OMIX: descargas 1.553; total de visitas 16.363.

- Viaxe á neve: inscricións 23 menores, de 44 prazas.

- Conferencia no museo o sábado día 18 por conta da Asociación de Recreadores Históricos de 
Galicia. O tema foi o exército romano e a súa equipación.

Informes do concelleiro delegado da área de Cultura, Deportes e Mobilidade

- Dentro do servizo de Deportes, don Brais Cubeiro Fernández dá conta dos seguintes asuntos:

- Venres, día 17, mantivo unha reunión na Casa da Cultura en Carral co concelleiro de Deportes 
de Carral,  o  técnico deportivo de Carral,  o  técnico deportivo de Cambre e representantes da 

empresa licitadora do contrato, Hebe Sport, para tratar asuntos pendentes da liga de fútbol sala 
organizada polos concellos de Cambre e Carral.

-  Luns,  día 20,  mantivo unha reunión co alcalde e representantes do Brexo-Lema para tratar 
asuntos relativos a inauguración do campo de fútbol municipal “Os Pinares”.

A continuación, a Presidencia, ao abeiro do establecido no artigo 133 do Regulamento orgánico 
municipal respecto de que as sesións da Xunta de Goberno Local se axustarán ao establecido 
para o Pleno, somete a votación ordinaria a declaración de urxencia da proposta en relación co 
expediente de:

-  Adxudicación  á  empresa  “Instalaciones,  Desarrollos  y  Montajes  Pereira,  S.L.”,  no  importe 
ofertado de  44.770,00 euros IVE incluido, da obra   “Instalación de iluminación. Campo de Os 
Pinares- Brexo Lema. Concello de Cambre”. Exp: 2016/C003/000009.

A urxencia da proposta é aprobada por unanimidade dos sete concelleiros que asisten á sesión da 
Xunta de Goberno Local.

Único: Adxudicación á empresa “Instalaciones, Desarrollos y Montajes Pereira, S.L.”, no 
importe ofertado de  44.770,00 euros IVE incluido, da obra   “Instalación de iluminación. 
Campo de Os Pinares- Brexo Lema. Concello de Cambre”. Exp: 2016/C003/000009.

Vista a proposta de Alcaldía de data  20 de febreiro de 2017 que literalmente se transcribe a 
continuación:

“Visto o expediente incoado co número 2016/C003/000009, para adxudicación por procedemento 
negociado sen publicidade,  da obra   “Instalación de iluminación. Campo de Os Pinares- Brexo 
Lema. Concello de Cambre”,  cun orzamento de execución  por contrata de  71.939,57 euros (IVE 
incluído).

Visto que, coa dato do 10 de febreiro de 2017, emitiuse informe-proposta de adxudicacion polo 
enxeñeiro técnico industrial municipal, a prol da entidade licitadora  “Instalaciones, Desarrollos y 
Montajes Pereira, S.L.”,  que foi a  empresa que obtivo maior puntuación en aplicación do criterio 
factor prezo, único criterio  valorable no presente procedemento, tal e como establece a cláusula 
15.3  do  prego  administrativo,  sen  atoparse  incursa  en  presunción  de  desproporción  ou 
temeridade.

Tendo en conta que se requiriu ao licitador, “Instalaciones, Desarrollos y Montajes Pereira, S.L.”, 
outorgándolle un prazo de dez días hábiles, para que presentase a documentación contemplada 
na  cláusula  16  do  prego  de  cláusulas  administrativas  particulares,  esto  de  conformidade  co 
establecido no artigo 151.2 do Real Decreto Lexislativo 3/2011 do 14 de novembro, que aproba o 
Texto refundido da Lei dos contratos do sector público.

Visto que o licitador achegou en prazo a documentación requerida, acreditando a súa solvencia 
económica e  técnica, ademáis de dispoñer dos medios personais e materiais suficientes.

Visto  o  informe  emitido  pola  técnica  de  xestión  de  Administración  xeral,  conformado  pola 
secretaria xeral  da corporación  de data 20 de febreiro  actual,  que contén a proposta de acordos 
a adoptar.

Visto o establecido na cláusula 16.3 do prego de cláusulas administrativas particulares que rexen 
no presente expediente, e de conformidade co disposto nos artigos 151 e 152 do Texto refundido 
da Lei dos contratos do sector público, aprobado por RD Lexislativo 3/2011. 

Vista a proposta do concelleiro delegado da área de Urbanismo, Obras e Medio Ambiente. 

Por todo o exposto, e tendo en conta a delegación de atribucións desta Alcaldía a prol da Xunta 
de Goberno Local efectuada mediante Resolución número 447/2016, do 18 de marzo, propoño a 
adopción dos seguintes ACORDOS:

Primeiro: Declarar válida a licitación, admitindo nela aos licitadores que a seguer se relacionan, 
ao ter presentado a súa proposición coa documentación e requisitos esixidos na cláusula 12.1 do 
prego de cláusulas administrativas particulares que rexen a  presente contratación:

- Instalaciones, Desarrollos y Montajes Pereira, S.L.
- Electricidad  Permuy, S.L.
- Instalaciones Eléctricas Coruñesas, S.L.
- Celnor Servicios, S.L.

Segundo: Adxudicar a  obra   “Instalación de iluminación. Campo de Os Pinares- Brexo Lema. 
Concello de Cambre”,  á entidade “Instalaciones, Desarrollos y Montajes Pereira, S.L.”, con CIF: 
B-70235379, e domicilio social na rúa do Titanio, vial B, Parcela D-2 P1 , Polígono Industrial de 
Bertoa, 15105 Carballo (A Coruña), no prezo ofertado de 44.770,00 euros, IVE incluído, por ser  a 
empresa  que  obtivo  a  maior  puntuación  en  aplicación  do  criterio  factor  prezo,  único  criterio 
valorable no presente procedemento, tal e como establece a cláusula 15.3 do prego administrativo 
,  facendo  a  maior  baixa  respecto  ao tipo  de licitación e  sen estar  incursa en presunción  de 
temeridade, segundo informe  emitido coa data do 10 de febreiro de 2017, polo enxeñeiro técnico 
industrial municipal

A  orde  decrecente  de  clasificación  obtida  polas  entidades licitadoras,  en  aplicación do  factor 
prezo, foi a seguinte:

- Instalaciones, Desarrollos y Montajes Pereira, S.L. (IDM Pereira, S.L.) 100 puntos
- Instalaciones Eléctricas Coruñesas, S.L. (INSTELEC) 92,13 puntos
- Electricidad Permuy, S.L. 89,95 puntos
- Celnor Servicios, S.L. 85,54 puntos

Terceiro: Notificar os presentes acordos aos candidatos presentados, e publicar simultáneamente 
a adxudicación no Perfil do Contratante do Concello de Cambre, incluído na páxina web municipal 
http//www.cambre.es, e na Plataforma de Contratos de Galicia (www.contratosdegalicia.es),  de 
conformidade co establecido no artigo 151.4 do RD Lexislativo 3/2011 (Texto Refundido da Lei de 

contratos do sector público) e cláusula 16.4 do prego de cláusulas administrativas particulares 
reguladoras do expediente de contratación.

Cuarto: Proceder á formalización do contrato en documento administrativo no prazo dos quince 
días hábiles seguintes á notificación da adxudicación, procedendo seguidamente á publicación da 
formalización do contrato no Perfil do Contratante do Concello de Cambre, e na Plataforma de 
Contratos Públicos de Galicia, esto de conformidade co disposto no artigo 154 do TRLCSP, e 
cláusula 17 do prego de cláusulas administrativas particulares.

Quinto: Designase como responsable do contrato, para os efectos previstos no artigo 52 do RD 
Lexislativo3/2011 (Texto Refundido da Lei dos contratos do sector público), ao  enxeñeiro técnico 
industrial municipal don Ignacio Fernández Díaz,  a quen lle corresponderá o labor de supervisar a 
execución do contrato, adoptar as decisións, e dictar as instruccións necesarias co fin de asegurar 
a correcta realización da prestación pactada.

Sexto: Designar como director  da obra e coordinador de seguridade e saúde  ao  enxeñeiro 
industrial don Guillermo Penedo Cobelo, con NIF 32668458V e domicilio na rúa Rio Castro nº 1, 1º 
esquerda, 15404 Ferrol (A Coruña), esto segundo “vale de pedido”  nº 3055, de data 3 de agosto 
de 2016, emitido para o servizo menor de redacción de proxecto, dirección de obra e coordinación 
de seguridade e saúde.”

A Xunta de Goberno Local, por unanimidade dos sete concelleiros asistentes á sesión, aprobou a 
proposta tal e como foi transcrita.

E non habendo máis asuntos que tratar, remata a sesión sendo as oito horas e trinta minutos, do 
que eu, secretaria, certifico.

O presidente A secretaria

Oscar A. García Patiño Maria Luisa de la Red Ampudia

